
  طحن المنصرين ورد شبهات زكريا بطرس

  الذب عن شرف السيدة آمنة ردا على زكريا بطرس الجزء الثاني كاملا

  فاضل سليمان


  
  السلام عليكم ورحمة الله وبركاته. آآ دي الحلقة التانية. وان شاء الله الاخيرة في الرد على زكريا بطرس اه اللي متابع فيكم الموضوع انا عملت حلقة قبل كده رديت فيها على اه تهمة او
  -
    
      00:00:01
    
  



  اه شو شبهة من الشبهات اللي هو بيلقيها وهي شبهة في منتهى البجاحة. وهي موضوع اتهام السيدة امنة ام النبي صلى الله عليه وسلم. في شرفها وبالتالي هو يتهم النبي محمد عليه الصلاة والسلام بانه آآ يعني ابن زنا والعياذ بالله. آآ رديت عليه في تلت حلقات مدتهم كانوا حوالي سبعة
  -
    
      00:00:21
    
  



  عشرين دقيقة كلهم مع بعض. رد علي هو آآ في حلقة مدتها ساعة ونص ظهر معه فيها مزيع اسمه رشيد. آآ وواحد مصري اه بيدعي ان هو اسمه احمد. وانا بقول بيدعي لانه اه هو في له حلقة مسجلة
  -
    
      00:00:41
    
  



  الحقيقة بيقول فيها ان هو اتربى في اسرة مسلمة ومتدينة ودرس القرآن والسنة وكان بيعد عشان يبقى داعية. وهو مش عارف اصلا يقول كلمة مسند احمد هجول مسند في الحلقة دي وغلط وقال مسند ورجع صلح الصورة على انها مسند وان شاء الله مع التدريب هيبتدي يقدر يقول كلمة مسند بعد كده صحيحة يعني
  -
    
      00:01:01
    
  



  ساعة ونص بيردوا فيها هم التلاتة على السبعة وعشرين دقيقة اللي انا رديت فيها بطريقة علمية وسقت الادلة بتاعتي على وزيف الادعاءات اللي بيدعوها. الادعاءات السافلة اللي بيدعوها على ام النبي صلى الله عليه وسلم. ساعة ونص كانت بعيدة
  -
    
      00:01:21
    
  



  ده كل البعد عن الموضوعية. دخلوا فيها امور شخصية ما كانش لازم تدخل. ان انا مهندس الكترونيات. وزكريا بطرس يقول انت مهندس الكترونيات ليه بتتكلم في غير تخصصك؟ ان انا خريج مدارس اقباط اصرار على اخذ الحوار الى مستوى
  -
    
      00:01:41
    
  



  ومن السفالة والاحاطات واصرار على اتهام النساء في شرفهم والتكلم في اعراض النساء. قالوا على القرآن انه مليء التفاهات. انا اقل شيء اقدر اقوله على الساعة ونص دي كانت ساعة ونص من من الردح المتواصل. وصلة ردح. ارجو الاخ اللي بيقول اسم
  -
    
      00:02:01
    
  



  ام احمد يشرح للاخ رشيد يعني ايه ردح؟ دي كلمة يمكن مصري هو يمكن ما يفهمهاش. ادخلوا اشخاص جديدة في الموضوع وبدأوا يهاجموا الشيخ الشعراوي الدكتور محمد عمارة ادوك الدكتور محمد سليم العوا. ايه لزوم انك بتدخل ناس جديدة وتدخل عايز تكبر الموضوع ليه؟ آآ بيحاولوا يسحبونا
  -
    
      00:02:21
    
  



  لموضوعات اخرى زي الرضاعة الكبير ومش عارف بول النبي وشوية الحاجات اللي بقت لبانة في بقهم ديت. احنا بنتكلم في موضوع بتحاولوا تخرجوا منه ليه؟ ده اللي عايزين نقوله. نمرة واحد
  -
    
      00:02:41
    
  



  اتنين خليني ابدأ ارد على الموضوعات اللي قالوها سريعا. اولا موضوع ان انا خريج مدارس اقباط. اه حقيقي انا خريج مدارس اقباط. وبكل كل فخر بقول انا خريج مدارس سان جورج للاقباط. ده انا بحطها في السي في بتاعتي. ولي اصدقاء مسيحيين
  -
    
      00:02:51
    
  



  حد النهاردة وبنعيد على بعض وبنزور بعض. انتم ايه اللي مضايقكم في دي؟ بس انا احب اطمن الاخوة المشاهدين المسلمين اللي يمكن ما لهمش احتكاك او مش فاهمين يعني ايه مدارس اقباط. في مدارس الاقباط احنا بنتعلم على ايدين اباء يختلفوا تماما عن زكريا بطرس
  -
    
      00:03:11
    
  



  يعني انا متعلم على ايدين الاب موريس والاب اسكندر. اللي هم لا علاقة لهم باللي انتم بتشوفوه اللي هو زكريا بطرس. اختلافات كتيرة اولا او خليني اقول لكم بعض الاختلافات بين الاب موريس والاب اسكندر والاب زكريا بطرس ازا كان جازب ازاي يجوز اصلا تعبير ان هو اب يعني
  -
    
      00:03:31
    
  



  رقي في مستوى الحوار خطير عند موريس وعند اسكندر لكن مش عند زكريا بطرس. رجولة علمونا احنا الرجولة علمونا عفة اللسان واننا لا نخوض في اعراض النساء. علفونا الاعتراف بالخطأ لما نغلط. علمونا الحب
  -
    
      00:03:51
    
  



  علمونا نحب بعض مسلمين ومسيحيين. تماما عكس زكريا بطرس. اقول لكم احنا اتعلمنا الكلام ده كمان في كتبنا الدينية من السيد المسيح في كتاب احياء علوم الدين اللي كاتبه الامام ابي حامد الغزالي. بيقول ان السيد المسيح عليه الصلاة والسلام كان ماشي مع الحواريين
  -
    
      00:04:11
    
  



  فمروا على مجموعة من اليهود فسبوه سبا شديدا اليهود كانوا يقولوا عليه ان هو والعياذ بالله ابن زنا وان امه السيدة الطاهرة الشريفة البتول انها كانت زانية. زي بالزبط اللي بيقوله زكريا بطرس على النبي عليه الصلاة والسلام على سيدنا محمد وعلى آآ آآ امه السيدة امنة
  -
    
      00:04:31
    
  



  سيدنا عيسى ابن مريم السيد يسوع المسيح لما قالوا له هزا الكلام قال لهم قولا طيبا يعني اثنى فالحواريين استنكروا انت ازاي يسبوك السب دوه وتروح انت تقول لهم كلام كويس قال لهم كلمة جميلة قوي كل ينفق
  -
    
      00:04:51
    
  



  مما عنده. كل واحد بيطلع من اللي معه. اللي معه حاجات كويسة بيطلعها. اللي ما عهوش غير حاجة وحشة بيطلعها. يعني ايه؟ يعني اناء فيه عسل. انت متخيل لما تدب ايدك وتطلع منه او تطلع منه ايه ؟ عسل. عسل. انما مرحاض هيطلع ايه ؟ قاذورات. لزلك انا باقول لهم
  -
    
      00:05:11
    
  



  كل اناء ينضح بما فيه. اللي عنده حاجة حلوة بيطلع حاجة حلوة. اللي ما عندوش غير الكلام الخبيث بيطلع كلام خبيث. والله انا اشعر اعلام المسيح الام السيد المسيح. ان بعض الناس يدعوا انهم اتباعه ويكونوا بهذه الاخلاق. هل دي اخلاق المسيح؟ الخوض في اعراض النساء من
  -
    
      00:05:31
    
  



  اخلاق المسيح انت بتسمي نفسك مسيحي يا زكريا يا بطرس انت واللي معك لما تخوضه بهذه السفالة في اعراض النساء وزعلان يا اخي من كلمة سفالة عايزني ادي لك شهادة
  -
    
      00:05:51
    
  



  تقدير حامل لك ايه؟ سبحان الله! طيب موضوع بقى ان انا مهندس الكترونيات يقول لك انت مهندس الكترونيات وبتتكلم في غير تخصصك. يعني انا نفسي مش قادرين يدوني عقلهم. يعني انا مهندس الكترونيات مسلم ومش من حقي ادافع عن ام النبي صلى الله عليه وسلم. المرأة اللي ماتت من اربعتاشر قرن يا بني ادم
  -
    
      00:06:01
    
  



  وانت بتخوض في شرفها مش من حقي اتكلم وادافع عنها وانت اصلا مسيحي وقسيس وجاي تتكلم في الاسلام وجاي تتكلم يعني انا مش من حقي اتكلم وانت من حقك تتكلم
  -
    
      00:06:21
    
  



  امر عجيب جدا. انا بكلم تخصصي برضو ولا انت بتعمل ايه؟ على رأي الشاعر آآ العزيم احمد شوقي امير الشعراء بيقول امور يضحك الصبيان منها ولا يدري لها العقلاء كنها. هو ده بالزبط اللي انت بتقوله. واللي انت بتعمله. للاسف
  -
    
      00:06:31
    
  



  ففي الحلقة دية اللي هي كانوا بيردوا فيها علي. دخل واحد مسلم من فرنسا. وبدأ يتكلم في نسب السيد المسيح من انجيل متى طبعا وان هو في نسبه كان بيحاول يقول ان في نسبه في بعض اجداده من زنا المحارم
  -
    
      00:06:51
    
  



  هم عملوا ايه؟ كتموا الراجل ما خلوهوش يتكلم وابتدوا يزعقوا يقولوا اتكلم عن احنا ما هو بمناسب الرسول محمد دلوقتي ما بنتكلمش خالص عن السيد المسيح ولما تتكلم تتكلم من كتب مصرية
  -
    
      00:07:11
    
  



  من اصول مسيحية هو الراجل بيتكلم من كده بس خارقه بقى انتم ما كنتوش تردوا عليه خلوني انا ارد عليه. ازا كنتم مش عارفين انتم تتنافوا عن السيد المسيح انا ادافع عن حبيبي
  -
    
      00:07:21
    
  



  عن ايماني عن معلمي السيد المسيح. اخو سيدنا محمد عليه الصلاة والسلام. انا احذر اي مسلم من الانسياق دعاوى اليهود. والناس اللي كرهت السيد المسيح وطعنت فيه وطعنت في نسبه. احذر اي مسلم من
  -
    
      00:07:31
    
  



  وراء هذا هذه الدعاية اليهودية الماكرة الخبيثة التي تطعن في السيد المسيح. وليعلم كل مسلم ان هذا عمل من اعمال الكفر وان المسلم الذي يخوض في نسب السيد المسيح هو كافر مرتد عن الاسلام. اوعى مسلم ينجرف ويقع في هذا ايه الخطأ الخطير
  -
    
      00:07:51
    
  



  احنا كمسلمين عندنا عقيدة في الانبياء. نؤمن ان الله سبحانه وتعالى اختار اطهر البشر اخلاقا ونسبا في كل شيء. هم اطهر واشرف الناس نسبا واخلاقا. وليعلم كل من يخوض في الانبياء
  -
    
      00:08:11
    
  



  ويقول انهم ارتكبوا جرائم او زنا او او او انهم معصومون. من الخطأ الشرعي مش الخطأ الدنيوي لكن الخطأ الشرعي لا يحرمه الحلال ولا يحلله الحرام ولا يرتكب الحرام. القدح في الرسل هو قدح في الله تعالى. انا
  -
    
      00:08:31
    
  



  بيقول فيه مدير جيد بتاع شركة معينة. يعني هذا المدير يستطيع ان يختار افضل موظف لاداء مهمة معينة. اما اذا اختار الموظف الخطأ يبقى المدير نفسه مش مدير كويس. فلما اقول ان الانبياء دول ما كانوش معصومين وكانوا بيرتكبوا اخطاء وكانوا يزنوا وكانوا وكانوا وكانوا انا كاني اقدح في الله
  -
    
      00:08:51
    
  



  تعالى وفي قدرة الله تعالى على اختيار الناس المزبوطين. حتى لما ذكر بعض آآ آآ اه اعضاء اسر اسر هؤلاء الانبياء اللي كانوا مش كويسين لم يذكروا بما يسوء زي الزنا والاشياء دي
  -
    
      00:09:11
    
  



  مسلا احنا عندنا في الاية في القرآن بتقول ايه ضرب الله مثلا للذين كفروا امرأة نوح وامرأة لوط. ليه؟ كانتا تحت عبدين من صالحين فخانتاهما. يعني زوجة سيدنا لوط زوجة سيدنا نوح خاله سيدنا لوط سيدنا نوح. بس خانوه بمعنى ايه؟ مش بمعنى
  -
    
      00:09:31
    
  



  الزنا او الخيانة الزوجية لا حاشا لله ان بيوت الانبياء يدخلها اي اي شيء من هذا هذه القاذورات. ولكن خانتاهما يعني كانوا بيبلغوا قومه الكفار باشياء تحدث في المجتمع المسلم. بس هذه الخيانة. طبعا هذا امر خطير. ولكن ليس القاذورات بتاعة الزنا وهذه الاشياء
  -
    
      00:09:51
    
  



  نحن خلوا بالكم يا مسلمين. الله سبحانه وتعالى يعني يعني آآ آآ فرض علينا الاية الاتية ووردت مرتين في القرآن الكريم قولوا امنا بالله امنا بالله. وما انزل الينا اللي هو القرآن الكريم. وما انزل الى ها ابراهيم
  -
    
      00:10:11
    
  



  واسماعيل واسحاق ويعقوب والاسباط. وما اوتي عيسى موسى وعيسى. وما اوتي النبيون من بهم ها لا نفرق بين احد منهم ونحن له مسلمون. عشان ابقى مسلم لازم اؤمن بكل الانبياء واؤمن بكل
  -
    
      00:10:31
    
  



  فان امنوا بمثل ما امنتم به فقد اهتدوا. وان تولوا الاول لا احنا ما بنؤمنش بالكلام دوا فانما هم في شقاق في قوم الله هي دي عقيدتنا. اوعوا مسلم ابدا ينجرف الى هذا المستوى المنحط السافل
  -
    
      00:10:51
    
  



  بالنسبة بقى لزكريا بطرس. انا لن ادني نفسي. لمستواه وارد عليه. خلاص. هو لم يقبل الدعوة للحوار في اطار محترم. الحلقة الاولى بتاعتي قلت انا بسحب كلمة سفالة اللي مزعلاك. واعلن يا سيدي الاعتذار
  -
    
      00:11:11
    
  



  عنها بشرط انت كمان تعتذر عن التهمة السافلة دية اللي بتتهم بها السيدة امنة المرأة اللي ماتت من اربعتاشر قرن وتعترف وخطأك وبعد كده نبدأ حوار في كل شيء بقى. عايز تتكلم في الرضاعة الكبيرة هكلمك فيه. عايز تتكلم في قول النبي. هكلمك في كل حاجة انت عايز تتكلم فيها. اللبانة اللي بقت في بقكم دي. انا مستعد لها. ولكن
  -
    
      00:11:31
    
  



  انت لم تقبل الحوار في اطار محترم. لزلك خطابي الان ليس موجها لك. خطابي الان موجه للمسيحيين يا جماعة فيه متطرفين في الطرفين. احنا نعترف ان عندنا متطرفين في الاسلام. بنجادلهم باستمرار
  -
    
      00:11:51
    
  



  بنستنكر الاشياء اللي بيعملوها والكلام اللي بيقولوه. بس انتم كمان لازم تقوموا بنفس الدور. وتعرفوا ان فيه متطرفين في الجانب بتاعكم امسال زكريا بطرس واللي معه رشيد ده والتاني اللي بيدعي ان اسمه احمد دول بيثيروا الفتنة الطائفية. دول ناس لا يريدوا
  -
    
      00:12:11
    
  



  لاوطنا انها تعيش في سلام. لا يريدوا ان احنا نعيش مع بعض ونحب بعض. تعالوا نفوت الفرصة عليهم علشان اسبت لكم كلامي واوريكم ان هم لا يمكن هيعلنوا اتفاقهم معي في اي شيء. حتى لو شيء اي عاقل
  -
    
      00:12:31
    
  



  خد يتفق معك. لو حاجة موجودة في القرآن لن يتفقوا معي فيها. ده لا يمكن ان هم لا يريدوا الا التفرقة بينا. انا هاسألهم سؤال. اية في القرآن الكريم بتقول مسلا ان الله على كل شيء قدير وان الله قد احاط بكل شيء علما. لو انتم مش مؤمنين بالقرآن الكريم. الاية دي تتفقوا مع
  -
    
      00:12:51
    
  



  فاهمة ولا لا؟ ان الله على كل شيء قدير يستطيع يعمل كل حاجة. وان الله قد احاط بكل شيء علمه. يعني يعرف كل حاجة. اتحدى. لو زكريا بطرس واللي معه اللي بيطلعوا معه في البرنامج دول رشيد واحمد ده يقدروا يقولوا اه نتفق على زلك. لان هم لا يريدوا ان يتفقوا على شيء الناس غير موضوعيين اصلا. طب اقول لكم
  -
    
      00:13:11
    
  



  انا اتحدى لو يتفقوا معي على معنى ان الله هو اعزم ما في الوجود. لا يمكن. امر الناس كلها اي عاقل يتفق عليه انما لا يمكن هيعمل اتفاقه معي هم لا يريدوا الا التفرقة. الناس دي وراها اجندة خطيرة. الناس دي وراها اجندة صهيونية. وراها ناس بتدفع لها عشان خاطر يديروا الفتنة
  -
    
      00:13:31
    
  



  ويعملوا فتنة في اوطاننا. احنا عندنا يا جماعة تحديات واحدة. اه انت ممكن يكون عندك عقيدة تختلف عن عقيدتي لكن السرطان بيواجهنا احنا الاتنين. الالتهاب الكبدي الوبائي بيموت مسلمين ومسيحيين. البطالة بتواجه المسلمين والمسيحين. الفقر بيواجه
  -
    
      00:13:51
    
  



  التخلف بيواجه مسلمين ومسيحيين. كل الالحاد خطر يواجه الاسلام ويواجه المسيحية الان. لماذا لا سويا فيما اتفقنا عليه. وليعذر بعضنا بعضا فيما اختلفنا فيه. طيب انا ما عنديش مشكلة ان احنا نقعد ونتناقش ونتحاور في كل حاجة
  -
    
      00:14:11
    
  



  حتى امور العقيدة ولكن ازا اختلفنا في الاخر وهنختلف. عندنا اية في سورة الحج بتحل المشكلة دي. بتقول ايه؟ ان الذين امنوا يعني الذين امنوا بالقرآن الذين امنوا والذين هادوا اليهود والصابئين والنصارى والمجوس والذين اشركوا
  -
    
      00:14:31
    
  



  ان الله يفصل بينهم يوم القيامة. ان الله على كل شيء شهيد. شايف كل حاجة بتحصل. يعني نتحاور ناقش ولكن في زل جو من الاحترام وازا انا ما اقنعتكش وانت ما اقنعتنيش يا سيدي ربنا يفصل بينا يوم القيامة احنا عندنا هنا سرطان عندنا فقر عندنا بطالة
  -
    
      00:14:51
    
  



  هنا الحاد عندنا اخطار بتواجهنا. تعالوا نشتغل فيها مع بعض. احنا القرآن بيعلمنا ان المسلم وغير المسلم اللي عايشين في وطن واحد اخوات. ابناء الشعب الواحد اخوة. وده واضح جدا. هم مش عمالين يقولوا المواطنة المواطنة. ده
  -
    
      00:15:11
    
  



  مواطنة المواطنة ديا سماها القرآن الكريم اخوة. يعني ايه؟ يعني والى عاد اخاهم هود والى مدين اخاهم صالح واذ قال لهم اخوهم لوط اه جواز جنسيا هو لكن عشان مواطنين معه في الدولة دول يعتبروا اخواته. لكن الاخوة درجات طبعا
  -
    
      00:15:31
    
  



  اقرب الناس الى قلبي اخويا المسلم واختي المسلمة. لا ادعي ان انت اقرب لي من اخويا المسلم واختي المسلمة. ولكن انت كمان اخويا. ان ما كنتش اخويا في الدين انت اخويا في الوطن. ما يكونش اخويا في الوطن
  -
    
      00:15:51
    
  



  انت اخويا في الانسانية. دول كلهم كانوا انبياء مؤمنين ومسلمين. وقومهم وثنيين وربنا بيقول لهم اخوات. تعالوا نبقى اخوات تعالوا نعمل من اجل صالح هذا الوطن. ده اخر مرة هاتكلم فيها زكريا بطرس لانه لن يقبل الحوار في اطار محترم. ازا كان مستعد
  -
    
      00:16:01
    
  



  لازم يعلن انه يعترف بخطأه ويسحب هذه التهمة السيئة السافلة المنحطة من على الويب سايت بتاعه. ثم نبدأ الحوار. وما فيش فيها مشكلة انه يبقى شجاع جزاكم الله خيرا. والسلام عليكم ورحمة الله وبركاته
  -
    
      00:16:21
    
  



